BLOQUE NACIONALISTA GALEGO

José Ignacio Gémez Pérez e Leopoldo Rodriguez Puga, deputados dos grupos provinciais do PSdeG-
PSOE e BNG, respectivamente, ao abeiro da Lei da Administracion Local de Galiza e demais
disposiciéns conjcordantes presentan, en nome da Plataforma XUSTIZA PARA TOD@S-OURENSE, a

seguinte MOCION PARA SOLICITAR A RETIRADA DO ANTEPROXECTO DE LEI ORGANICA DO
PODER XUDICIAL

EXPOSICION DE MOTIVOS

O Pasado 4 de abril o Consello de Ministros aprobou o anteproxecto de lei organica do poder xudicial.
Este anteproxecto propén, entre outras cuestions unha nova estrutura xudicial, que en Galicia supora a
desaparicion de 41 partidos xudiciais e unha fonda alteracion do funcionamento da xustiza, da
accesibilidade dos cidadans e dos custos derivados.

Este anteproxecto de lei esta a xerar alarma entre os/as profesionais do ambito da xustiza, concellos, e
na cidadania en xeral porque o Goberno, lonxe de proceder a desefiar unha actualizaciéon das
demarcacions xudiciais, para adaptalas as mudanzas demograficas, o que fai é reducilas a unha unica
na capital de provincia. En Ourense desaparecerian 8 dos 9 partidos xudiciais da provincia: O Barco de
Valdeorras, A Pobra de Trives, Verin, Xinzo de Limia, Bande, Celanova, Ribadavia e O Carballific. De
aplicarse unha reforma nesta lifia as consecuencias serian moi prexudiciais para a cidadania:
afastamento da xustiza, encarecemento e inaccesibilidade a un servizo publico basico.

Para a Plataforma XUSTIZA PARA TOD@S-OURENSE, o que temos enriba da mesa non é unha
reforma tan s6 dos partidos xudiciais; do que se trata & dunha volta completa & administracion de
xustiza, un paso mais na regresion da administracion de xustiza, iniciada coa implantacion das taxas
xudiciais, a eliminacion dos xulgados de paz nos concellos e a privatizacion dos rexistros civis, un
servizo que foi publico desde 1870, que pasaria a ser privado e a depender d@s rexistrador@s da
propiedade, que custaria 180 milléns ao ano pagados en forma de tributo pola cidadania e deixa noaro
emprego de 3.500 persoas en todo o Estado, coa intencion de dificultar o acceso da maioria das
persoas, facer unha xustiza cada vez mais inaccesibel, arredandoa dunha configuracién como xustiza
universal, e configurandoa como unha xustiza de duas velocidades: unha para a grande banca, as
grandes empresas € as persoas con recursos econdémicos e outra para as persoas con menos recursos.
Reforma que vai en paralelo con outras como a reforma da administracion local ou a lei de seguridade
cidada (lei mordaza), declarada inconstitucional, que pretende vulnerar dereitos fundamentais como a
liberdade de expresion e de informacién.

O Anteproxecto de lei de reforma do poder xudicial pretende xerarquizar e militarizar a xustiza, creando
unha carreira xudicial piramidal a través dunha estrutura mais porosa ao poder politico e reforza o
proceso recentralizador emprendido polo Partido Popular, ao apostar por unha reestruturacion dos
6rganos xudiciais que non ten en conta a diversa realidade territorial, senén que se inspira nunha
uniformizacion da planta xudicial que ira en detrimento dun servizo de xustiza de proximidade a
cidadania. Estamos, pois, diante dunha reforma que non ten en conta as nosas particularidades sociais,
territoriais, demogréaficas e de asentamento no territorio. No caso galego, esta proposta € terribelmente
lesiva polo factor da dispersion poboacional. Ademais, no canto de achegar unha administracion a todas
as persoas, o que fai é afastala na maior parte do territorio galego.

Por iso, a plataforma XUSTIZA PARA TOD@S-OURENSE a través dos Grupos Provinciais do PSdeG-
PSOE e do BNG solicita do Pleno da Corporacion a adopcioén do seguinte



ACORDO
Dirixirse ao Goberno do Estado a fin de solicitarlle:

1. A retirada do Anteproxecto de lei organica do poder xudicial.

2. O impulso dunha reforma en profundidade da organizacion da administracion de xustiza,
que tefia en conta as peculariedades de Galicia e que asegure o mantemento de partidos
xudiciais nas cidades e os municipios de maior poboacion e aqueles que sexan
cabeceiras de comarca.

3. Que permita ou realice os actos necesarios para a entrada en vigor da Lei 20/2011 de 21

de xullo, do Rexistro Civil, o dia 22 de xullo deste ano 2014, dia en que finaliza a vacatio
legis, lei que manten o Rexistro Civil como un rexistro publico e gratuito.

Ourense, 28 de abril de 2014

Asdo: Jose Ignacio Lopez Pérez Asdo.: Leopoldo Rodriguez Puga

SR. PRESIDENTE DA DEPUTACION PROVINCIAL-OURENSE



